3.2- Esne-behien elikadura ingurumenari dagokionez:

* Energia fosilaren erabileraren minimizazioa

Hainbat faktorek dute eragina abere-elikaduran erabilitako energia fosil kopurua murrizteko
aukeran, baldintza garrantzitsua nekazaritza ekologikoan:

* Tokiko ekoizpena, ahal izanez gero baserriko bertako lurretan, gastu energetikoa murrizten
duena bazka eta osagarrien garraioan.

* Bazkatzea, ganaduaren mugimenduak gastu energetikoa baitu, baina berriztagarria. Egun eta
Euskal Herrian, bazken ereintzak energia fosila erabiltzea dakar, beraz, bazkatzea maximizatu
eta behien ukuiluratze-denboraldiak minimizatu behar dira. Bazkatzeak ongarri naturala ere
ahalbidetzen du, horrela ukuiluetako abere-zaborra botatzeak edo baserriko larreetara ongarri
mineralak inportatu eta garraiatzeak dituen gastu energetikoak minimizatuta.

Belarra mozte

Minda barreiatzen

